
JIKIN ĀJMUUR EO AN KIEN 

Kajitok ko Rekutkut ikijen Melele in Kajinet 
n̄an Bar Peļļọk  
Melele in Kajinet ñan Jikin Jerbal ko (Kar kōkkāāl 7-24-2020) 
 

Elōn̄ uwaak ko ijin laļ n̄an kajitōk ko rekutkut (FAQ) kōn Obij eo an Ājmuur an Oregon 
(OHA) Melele in Kajinet ñan Jikin Jerbal ko ikijen COVID-19 (Melele in Kajinet an Jikin 
Jerbal). OHA ej leļọk kajitōk kein rekutkut n̄an jipan̄ an armij jelā kōn melele in kajinet 
eo, n̄an uwaake kajitōk ko im n̄an kalikar wāween an melele in kajinet eo jerbal ñan 
jejjetin makūtkūt ak kōmadmōd ko.  Kajitok ko rekutkut remaron jab kōkāāl aoleb ien.  
Peba in an kajitōk ko rekutkut ear jab kōmman n̄an an bōk jikin melele in kajinet eo, 
bōtab ñan an ukoke, kakobabalok, im bar jibanlok melele ikijen ko ikijen melele in 
kajinet eo.   

Kajitōk ko n̄an jikin ko 
K1: Melele in Kajinet ta ko ijoko jikin kōmourmour, doulul ko an jikin ājmuur in 
kōmelij, jipan̄ ikijen kọọnjeļ ak bar doulul in jiban ko jet loor ñan aer bar peļļọk? 

U1: Ijoko jikin kōmourour, doulul ko an jikin ājmuur in kōmelij, jipan̄ ikijen kọọnjeļ ak 
bar doulul ko jet rej lelok jipan im rejab kōmman kōṃadṃōdin takto rej aikuj ļoor 
Melele in Kajinet an Jikin Jerbal. 

K2: Melele in Kajinet ta eo iṃōn jokwe ko rej jikin kōṃadṃōd im jikin ko rej lelok 
jiban ikijen ajmuur in mwil loor ñan aer bar pellok? 

U2: Ṃōn jokwe ko rej iṃōn kōṃadṃōd rej aikuj ļoor Melele in Kajinet n̄an Jikin 
Kōmadmōd Ājmuurin Ṃwil n̄an aolep jikin kōmadṃōd im ñan Būrokraaṃ n̄an 
kojparok rinan̄inmej in kōmelij ro rejab drelon aujbitol , elañe ekkar.  

K3: Ta melele in kajinet eo an obij ko ewor armij ro rej jerbal ibben doon ie? 

U3: Kajojo armej ro rej jerbal ibben ro jet iloan juon obij rej aikuj bed jiljino (6) ne 
ettolok jen ro jet aoleb ien. Joñan eo elabtata ñan joñan jikin eo enaj alikar ilo an 
melim 35 square ne ñan kajojo armej.   Jikin jerbal ko rej aikuj ļoor aolepan melele 
in kajinet ko an OHA im ekkar n̄an jikin eo aer. 

K4: Elōn̄ ke melele in kajinet ñan ro rej make lelok ien ko aer in jiban boklok mōñā 
ñañ mōn jokwe ko an armej? 

U4: Armej ro rej make lelok ien ko aer in jiban rej pād iuṃwin melele in kajinet eo 
an kōmadmōdin peejnej eo aer. Juon jikin jerbal emaron naaj kōņaan leļọk meļeļe 
ñan armij ro rej lelok jiban ko aer kōn wāween eo emmontata ñan aer maron 
kōjparoke er make  im ro jet, im uwōta ko emaron wor ilo aer lelok jipan̄ ko aer. 

https://sharedsystems.dhsoha.state.or.us/DHSForms/Served/l332342C.pdf
https://sharedsystems.dhsoha.state.or.us/DHSForms/Served/l332342C.pdf
https://sharedsystems.dhsoha.state.or.us/DHSForms/Served/le2276.pdf
https://sharedsystems.dhsoha.state.or.us/DHSForms/Served/le2275.pdf
https://sharedsystems.dhsoha.state.or.us/DHSForms/Served/le2275.pdf
http://healthoregon.org/covidguidance
http://healthoregon.org/covidguidance
https://sharedsystems.dhsoha.state.or.us/DHSForms/Served/l332681.pdf
https://sharedsystems.dhsoha.state.or.us/DHSForms/Served/l332342C.pdf

K5: Melele in kajinet rōt eo kwelok ko an kemourour  (āinwōt Alcoholics 
Anonymous) ļoor ilo Ien 1 im Ien 2? 

U5: Kweilọk in kemourmour ko rej aikuj loor Melele in Kajinet an Jikin Jerbal ko  im 
ro jet  melele in kajinet ko an jikin eo jen OHA, elañe ekkar, kōn jikin kwelok eo. Im 
barāinwōt, kweilọk in kemourour ko rej aikuj loor joñan armij ko remaron aen ibben 
doon ilo Melele in Kajinet eo ñan ien eo county eo an jikin kwelok eo ej bed ie. 

K6: Hookah baar ko rekilok iuṃwin Wōtar in Jerbal 20-27 eo an Governor eo. N̄āāt 
eo enaj mālim aer bar peļļọk? 

U6: Ilo ien in, emọ an hookah baar ko maron kōṃadṃōd ilo state eo, ekoba county 
ko rebed kōtaan Ien 1 ak Ien 2.      

Kōjparokin jikin jerbal eo an rijerbal 
K1: Ta eo jikin jerbal eo ej aikujin kōṃṃane elañe juon rijerbal enaj wor kōkkaale 

in COVID-19 ibben? 

U1: Jikin jerbal eo aikuj ļoor Melele in Kajinet eo an Jikin Jerbal ko. Jikin jerbal eo 
aikuj lelok kōmelele ñan rijerbal ro renan̄inmej bwe ren pād wōt ṃōko iṃweir ak 
rool n̄an ṃōko iṃweir n̄e renaj jino nan̄inmej ilo ien aer pād ilo jikin jerbal. Ri-erbal 
ro rejab aikuj etal in jerbal n̄e elōn̄ aer: 

• Piba.

• Kakōļkōl ko jet āinwōt pokpok, eṃṃōj, ak bidodo loje.
N̄e juon rijerbal enaj jāde n̄an jikin jerbal eo ilo an kowaļọk kakōļkōl ko, ak n̄e enaj 
jino walok kakōlkōl ko ilo ien an pād ilo jikin jerbal jikin jerbal ko rej aikuj kōjenolok 
rijerbal ro enañinmij jen rijerbla ro jet.    Raikuj kaju karool juon rijerbal eo enañinmij 
ñan mweo imōn ñe ejab aikuj kabok jiban in takto eo ekkar elañe aikuj.   

En ikut an jikin jerbal ko kōnono ippān rijerbal ro bwe ren kalbubu aer pokpok im 
ṃaje, ikut aer kwaļ peir, im pād wōt ṃōko iṃweir n̄e renan̄inmej. Jikin jerbal ro rej 
aikuj loloodjake ke kakien ko an jikin jerbal eo rej kōmelim kakkije in nañinmij bwe 
armej ro ren maron kōmmane men eo ejiṃwe ilo aer kōjparok rijerbal ro ṃōttaer.   

N̄e juon rijerbal enaj jino walok nañinmij in COVID-19 ibben, jikin jerbal ro: 

• Rej aikuj jerbal ippān jikin ājmuur eo an kien n̄an lale rijerbal ro rekar kepaake
im etto aer bed iturin rijerbal eo enañinmij im emaron̄ likit er ilo uwōta kōn aer
kar kebaak COVID-19.

• Rej aikuj kōjjeļāik rijerbal ro jet im rekar kepaake ekkeitaak rijerbal eo
enan̄inmej ke rekar bōlen kepaak nañinmij eo. Aikuj iomwin kakien bwe jikin
jerbal ko ren kōjparok aer jab kwalok kajeen rijerbal eo ewor COVID-19 ibben
ilo ien aer kōjjeļāik rijerbal ro jet.

K2: Emālim ke an jikin jerbal ko bōk bwilin rijerbal ro? Elan̄e āindein, jikin jerbal 
ko remaron ke jeiki joñan bwil ko an armej ro ilo juon beba in laajrak? 

https://sharedsystems.dhsoha.state.or.us/DHSForms/Served/l332342C.pdf
http://healthoregon.org/covidguidance
https://sharedsystems.dhsoha.state.or.us/DHSForms/Served/l332351G.pdf

U2: Jikin jerbal ko remaron̄ bōk bwilin rijerbal ro, ak ren kememej ke jet armej ro 
ewor COVID-19 ibbeir emaron ejeļlọk aer piba, im juon piba ejab meļeļein ke ewor 
COVID-19 ibbeir.  Melele in joñan bwil eo im jabdewōt beba in laajrak ej aikuj in 
pād wōt ilo an jab ajeded melele, āinwōt aikuj iomwin kakien. Wāween aer bōk 
bwilin rijerbal ej aikuj jab walok ñan joñan eo remaron bwe enjab walok kajeen 
rijerbal ro ewor aer pipa.   N̄an loe juon laajrak kōn kakōļkōl ko an COVID-19, etale 
Melele in Kajinet eo an CDC. 

K3: Juon peejnej ej ke aikuj lelok katak kōn wāween kōjparok mokta jān aer bar 
peļļọk? 

U3: Jaab, bōtab, kōmij kanooj rōjan̄ bwe peejnej ko ren lelok katak in kōjparok an 
rijerbal ñan rijerbal ro aer mokta jān aer bar peļļọk. N̄an jerbal in jipan ko kōn 
komadmōdin kōjparok ikijen kepaak nañinmij eo ilo jikin jerbal jouj im lale Melele in 
Kajinet an Jikin Jerbal.  

Ial in ito-tak 
K1: Ej ke jilu (3) ak jiljino (6) ne ñan an armej kōttoļọk doon ilo ien aer uwe iloan 

juon waan kombani im rikattor eo im bajinjea eo jimor rej ekōnak kein 
kalbubu mej? 

U1: Ilo ad ļoore melele in kajinet eo an ial in ito-tak, emālim an lōn̄ļọk jān juon 
armej iloan juon wa elan̄e armej ro rej ekōņak kein kalbubu mej ak kein bineje 
iturin mājer im remaron̄ bed jilu (3) ne ettoļọk jen doon. 

Ṃōko iṃōn kiki, reen im jokwe 
K1: Jikin kiki ko einwot hotel, bed and breakfast, im jikin kiki ko jet remālim ke in 

kōṃadṃōd? Elōn̄ ke kakien ko reoktak n̄an leļọk jikin kiki ñan armej ro rej 
jokwe ilo jikin eo jen ro rej jokwe ilo bar juon county ak state?  Ta mennin 
kōjparok ko kim aikuj kōmmani mokta jen amim kōṃadṃōd? 

U1: Aet, emālim an jikin kiki ko kōṃadṃōd im rar jab aikujin kilok iomwin jabdrewot 
jemlok ko an Governor eo. Bōtab, rekar kōmman joñan ñan jikin mōñā ko ilo jikin 
kiki ko rej bed and breakfast mokta jān Ien 1. Jikin kiki ko rej aikuj loor Melele in 
Kajinet eo ikijen kein kalbubu māj, kein bineje aoleben māj ko an Aolepan State eo 
im Melele in kajinet ko an Jikin Jerbal. Ṃōko Iṃōn kiki einwot Bed and Breakfast ko 
rej laijen āinwōt iṃōn ṃōn̄ā im rej aikuj ļoor Ien 1 ak Ien 2 Melele in Kajinet an Jikin 
Mōñā ekkar n̄an county eo im rej kōṃadṃōde peejnej eo aer. Ejjeļọk mennin aikuj 
ko ñan lelok oktak in kōmadmōd ñan armij ro rej jokwe ilo jikin eo jān ro rej jokwe 
ilo bar juon state ak lal.    Ṃōko iṃōn kiki rej aikuj ļoor rōjan̄ ko ilo Melele in Kajinet 
ko an OHA ñan Jikin Kiki ko einwot  kōn Hotel im Motel ko n̄an kadikļọk uwōtain an 
ajeded COVID-19. 

K2: Elōn̄ ke melele in kajinet n̄an oner ro an iṃōn reen ko iuṃwin ien kadu, 
eļaptata n̄e rilotok eo aer eṃōj kakōlkōle kin COVID-19? Juon armej 

https://www.cdc.gov/coronavirus/2019-ncov/symptoms-testing/symptoms.html
https://sharedsystems.dhsoha.state.or.us/DHSForms/Served/l332342C.pdf
https://sharedsystems.dhsoha.state.or.us/DHSForms/Served/l332342C.pdf
https://sharedsystems.dhsoha.state.or.us/DHSForms/Served/l332355.pdf
https://sharedsystems.dhsoha.state.or.us/DHSForms/Served/l332288K.pdf
https://sharedsystems.dhsoha.state.or.us/DHSForms/Served/l332288K.pdf
https://sharedsystems.dhsoha.state.or.us/DHSForms/Served/l332342C.pdf
https://sharedsystems.dhsoha.state.or.us/DHSForms/Served/l332342B.pdf
https://sharedsystems.dhsoha.state.or.us/DHSForms/Served/l332351B.pdf
https://sharedsystems.dhsoha.state.or.us/DHSForms/Served/l332288y.pdf
https://sharedsystems.dhsoha.state.or.us/DHSForms/Served/l332288y.pdf

enan̄inmej aikuj ke pād wōt ilo ṃōn reen eo ilo ien an aikuj kōjenolok emake 
ke ta ej aikuj rool ñan mweo imōn bwe en kōjenolok emake? 

U2: Oner ro an ṃōn reen rej aikuj karreo in manman kij ekkar n̄an melele in kajinet 
eo an CDC. N̄e emoj kakōlkōle juon armej kin COVID-19 ilo ien an bed imōn reen 
eo ilo ien kadu, armej in aikuj ke rool ñan mweo mōn bwe en kōjenolok emake ilo 
an maron̄ kōṃṃan āindein ilo an jab kepaak armej ro jet. Elan̄e āindein armej eo 
en pād wōt ilo iṃōn reen eo ekadu ien an bed ñan aolepan ien an aikuj kōjenolok 
emake. 

K3: Droulul in ro rej oner in mōn jokwe (HOA) ewor an aoleben armej ro jikin 
ikkure (pool in tutu inabōj, hot tub, weight room, court in ikkure 
ilowaan/bāājket, ruuṃ in keem im iṃōn kuļab) ebojak n̄an armej ro rej jokwe 
im rilotok ro aer. Rej ke watōke ṃōkein āinwōt ejab an kien? Kim maron ke 
kelet in ļoor ak jab loor melele in kajinet eo an state ñan jikin HOA ko amim? 

U3: HOA ko im elōn̄ aer jikin tutu pool im hot tub rej aikuj ļoor Melele in Kajinet ko 
an OHA ikijen Jikin Tutu einwot Swimming Pool. OHA ej rōjan̄ aṃwōj ļoor melele in 
kajinet eo an aoleben state eo ikijen kein kalbubu māj im kein bineje aoleben māj 
im melele in kajinet an doulul ko ikijjien makútkūt in ikkure, elañe ekkar. 

K4: Kwō maron̄ ke kaṃool elan̄e emālim an peejnej in karreo ṃōko iṃōn armej 
remaron deļọn̄e ṃōko iṃōn armej n̄an karreo im n̄e āindein, ta wāween 
kōjparok ko rej mennin aikuj? 

U4: Aet, emālim an peejnej in karreo deļọn̄e ṃōko iṃōn armej. Oner ro an em im 
armej ro rej reen ej aer eddo in kelet elan̄e rej kōmālim an peejnej in karreo eo 
deloñe ṃōko ṃweir. Peejnej ko nan karreo ṃōko iṃōn armej remaron̄ deļọn̄e 
ṃōko n̄an karreoiki im emoj rōjan̄ bwe ren ļoor Melele in kajinet ko an CDC kin 
wāween karreo im manman kij. 

Kein kalbubu Māj im Kein Bineje Iturin Māj 
K1: Peejnej ko rej ke aikuj bwe rijerbal ro aer im rej elo armej bwe ren ekōņak kein 

kalbubu māj? 

U1: Aet. Elōñ peejnej ko rej aikuj bwe rijerbal ro aer ren ekōnak kein kalbubu māj 
im kein bineje māj ilo aer loor Melele in kajinet eo ikijen kein kalbubu māj im kein 
bineje māj an aoleben state eo.  

K2: Ta melele in kajinet eo kōn kein kalbubu māj im kein bineje māj ilowaan em im 
inabōj ilo ijoko ejjeļọk kebaak in nañinmij eo ñan armej, āinwōt juon iṃōn 
kōmman wut ak rijerbal ro me rej jerbal “itulik in jikin jerbal eo”? 

U2: Kakien eo n̄an ekōņak juon kein kalbubu māj, kein bineje māj ejab ñan 
kōjparok armej ro ilọbwilej wōt, ej barāinwōt ñan kōjparok rijerbal ro jet. Kein 
kalbubu māj ak kein bineje māj ko rejab aikuj io ien ak ilo jikin eo rijerbal eo, 
rikooņtōreak ak armej eo ej lelok jiban ko an ej kōmadmōd ibben armej im emaron 
tōbrak jiljino (6) ne ak lablok ettoļọk ikōtaan armej ro jet. 

https://www.cdc.gov/coronavirus/2019-ncov/community/organizations/cleaning-disinfection.html
https://www.cdc.gov/coronavirus/2019-ncov/community/organizations/cleaning-disinfection.html
https://sharedsystems.dhsoha.state.or.us/DHSForms/Served/l332351C.pdf
https://sharedsystems.dhsoha.state.or.us/DHSForms/Served/l332351C.pdf
https://sharedsystems.dhsoha.state.or.us/DHSForms/Served/l332288K.pdf
https://sharedsystems.dhsoha.state.or.us/DHSForms/Served/l332288K.pdf
https://sharedsystems.dhsoha.state.or.us/DHSForms/Served/l332352.pdf
https://www.cdc.gov/coronavirus/2019-ncov/community/disinfecting-building-facility.html
https://www.cdc.gov/coronavirus/2019-ncov/community/disinfecting-building-facility.html
https://sharedsystems.dhsoha.state.or.us/DHSForms/Served/l332288K.pdf
https://sharedsystems.dhsoha.state.or.us/DHSForms/Served/l332288K.pdf

K3: Elōn̄ ke jabdewōt jāān in jipan n̄an peejnej ko n̄an wia PPE an rijerbal ro rej 
rọọllok in jerbal? 

U3: Peejnej Oregon, koba ibben Ra eo an jikin jerbal im rijerbal an Oregon, 
Secretary eo an State an Oregon, im Ra in Jipan̄ n̄an Riwia im Peejnej ko an 
Oregon emoj aer kakoba meļeļe ko n̄an jipan̄ oner ro, rijerbal ro im ro jet ilo Oregon 
me emoj aer ioon jorren jen COVID-19. Jejjetin, peejnej ko remaron̄ ebōk kein 
jerbal ko reaikuj, āinwōt PPE ak kein kalbubu iturin māj ilo website in kajinet eo an 
Peejnej Jidikdik. 

K4: Kein kalbubu māj ko rej ke mennin aikuj iloan juon wōpij me ejab peļļọk n̄an 
armej? 

U4: Rejan̄in kakien bwe en aikuj kein kalbubu iturin māj iloan wōpij ejab an kien im 
ekilok ñan armej in lobwilej aolep ien, ak rej kanooj rōjan̄ bwe rijerbal ro ren ekōņak 
kein kalbubu iturin māj jabdewōt jikin im eban tōbrak aer bed jiljino (6) ne ettoļọk 
jān ro jet. 

K5: Kōn peejnej ko im rijerbal ro an rej aikuj ekōņak kein kalbubu iturin māj, 
rijerbal ro remaron̄ ke ekōņak juon kein bōbrae iturin māj būļajtiik im jab 
kōnake juon kein kalbubu māj nuknuk? 

U5: Aet, emālim juon kein bōbrae iturin māj enaj kalbubuuk daṃ, im ej etal iuṃwin 
jiṃwin n̄i im ej etal n̄an tōrerein iturin māj. 

K6: Melele in Kajinet eo an Aolepan State eo kōn Kein kalbubu māj im kein bōbrae 
iturin māj ej ke jerbal n̄an jerbal in ekkal ko inabōj? 

U6: Aet. N̄e eban tōbrak aer ettolok jen ro jet ejab dikļọk jān jiljino (6) ne, rijerbal in 
ekkal ro inabōj rej aikuj kōņake juon kein kalbubu māj, ak kein bōbrae iturin māj. 

K7: Eṃōj ke kakien bwe ribōktok mael ko an FedEx, UPS, Amazon, im USPS ren 
aikuj ekōņak kein kalbubu māj ak kein bōbrae iturin māj? 

U7: Ejan̄in kakien aer kōjerbale kein kalbubu iturin māj n̄e rej bōktok pakij ak lōta 
ko, ak rej kanooj in rōjan̄ aer kōjerbale juon kein kalbubu māj n̄e eban tōbrak aer 
bed jiljino (6) ne ettoļọk jān ro jet. 

K8: Elōn̄ ke juon laajrak in kakien kōn apan̄ ko ikijjien ājmuur im juon peejnej ak 
jikin ej aikuj leļọk juon jipan ikijen aikuj eo ñan kein kalbubu māj im kein 
bōbrae iturin māj? 

U8: N̄e juon armej elōn̄ an utaṃwe, āinwōt kalikar ilo kakien eo an RiAmedka ro 
ewor aer Utamwe (ADA) eban ekōņak juon kein kalbubu māj, kein bōbrae iturin 
māj, juon jikin jipan an kien enaj aikuj jerbal ippān armej eo n̄an pukot juon wāween 
kōmman oktak n̄an aer ebōk jipan. Juon janij ewor wunin ejab koba aer kōmālim an 
juon riwia deļọn̄ men̄e ejjeļọk an kein kalbubu māj, ak kein kalbubu iturin māj . 
Peejnej ko im jikin ko rejab aikuj kajitōk ippān armej kein kaṃool in utaṃwe ak 
nañinmij in takto eo aer. 

https://supplyconnector.org/states/oregon/
https://supplyconnector.org/states/oregon/

K9: Peejnej ko rot rej aikuj leļọk kein kalbubu māj ak kein bōbrae iturin māj n̄an 
rijerbal ro aer ekkar n̄an melele in kajinet eo an Aolepan State eo ikijen kein 
kalbubu māj im Kein Bōbrae Iturin Māj? 

U9: Eṃōj kakien ke juon peejnej im juon ri-kōṃadṃōde ijoko ilowaan im inabōj me 
repeļļọk n̄an lọbwilej rej aikuj leļọk mask, kein bōbrae iturin māj, ak kein kalbubu 
iturin māj kōn aolep ri-jerbal ro. Ñan juon laajrakin peejnej ko im eṃōj kakien aer 
aikuj, jouj im lale Melele in Kajinet eo an Aolepan State eo kōn kein kalbubu māj im 
Kein Bōbrae Iturin Māj. 

Ijoko ilowaan em im repeļļọk n̄an armej ro ilọbwilej, men̄e an kien ak peejnej, im 
armej ro ilọbwilej remaron̄ deļọn̄ kōn maron̄ eo aer ak ilo aer kar kūrtok er, kowaļọk 
ak kōmeļeļe, men̄e armej rej kōļļā ak rejjab. Koba ippān ijoko ilọbwilej an peejnej 
ko emoj kalikar ijin lōn̄, ainwot ijoko emaron̄ koba, ak ejab jeṃļọk wot kin: ekkal 
ettōn̄ak (lobby) ko ak ijoko elōñ armej rej bed ie, elevator ko, ṃōko iṃōn kōpojak, 
im ṃōko ak ruuṃ in kweilọk inabōjin ṃōko iṃōn armej im armej rej kakobaba ie 
kōn wūn ko in ibben doon, kien, ṃanit, ak kabun̄. 

K10: N̄e eban tōbrak jiljino (6) ne ilo juon counter jān rijerbal eo amim n̄an riwia eo, 
im ewor amim kilaaj plexiglass n̄an kōjepel er, rijerbal eo aō ej ke aikuj wōt 
ekōņak kein kalbubu māj ilo ien an jipañ riwia eo? 

U10: Aet. Rijerbal, rikooņtōreak im armej eo ej make lelok jipań eo an rej aikuj 
ekōņak kein kalbubu māj ak kein bōbrae iturin māj ijellọkun ñe armej rein rejab 
pād iturin armej ro rej itok ñan ijo im emaron̄ tōbrak an ettolok jiljino (6) ne ak
lablok jen armej ro jet. 

Jikin jerbal im teej 
K1: Elan̄e juon rijerbal enaj bōk COVID-19, juon jikin jerbal enaj kōmman bwe ren 

aikujin bar teej mokta jān aer kōmālim an rọọltok n̄an jerbal? Elan̄e āindein, 
wōn eo kōmij kebaak n̄an bōk jemlokin teej ko — Jipan̄ ko an Ājmuur an 
County , ak rijerbal eo ej ke aikuj jilkinlok jemlokin teej ko aer ñan takto eo 
aer? 

U1: Melele in Kajinet an Komijen eo an Ejellok Kōjenolok ilo Jikin Jerbal (EEOC) ej 
ba aolep jikin jerbal ro remaron̄ kakien bwe rijerbal ro aer ren teej kōnke kajojo 
armej ro ilo jikin jerbal eo im elōn̄ nañinmij eo ippeir renaj lelok uwōta n̄an ājmuur 
eo an ro jet. Bōtab, kajojo jikin jerbal ko renaj aikuj wōt kōṃṃan aer make pepe 
ekkar n̄an jejjetin abōnōnō ko ilo jikin jerbal eo aer. Enaj kajoorļọk keej eo kōn jọọb 
ko me rijerbal ro rej kebaak doon im enaj ṃōjņọļọk keej eo kōn jọọb ko me rejjab 
(waanjon̄ak, jerbal jān ṃweo iṃōṃ). Jikin jerbal ko rej aikuj kōnono ippān ļoār ro 
aer bwe ren joñan wot juon aer aer lelok im kabin aikuj ko ikijen teej im elañe 
rijerbal ro aer rej bed ilo droulul in union ko, lemaanlok jabdrewot eddo ko kom 
kōnaan lemaanlok. 

Jikin Ājmuur eo an Oregon ej rōjan̄ an aoleb armej ro ewor aer kakōļkōlin COVID-
19 bwe ren teej. Teej ñan armej ro ejellok aer kakōlkōl ejab ekkā rōjañ im ejab aikuj 
kōjerbale āinwōt juon wāween ko n̄an kateru an jerbal. Teej in ej kwalok juon abañ 

https://sharedsystems.dhsoha.state.or.us/DHSForms/Served/l332288K.pdf
https://sharedsystems.dhsoha.state.or.us/DHSForms/Served/l332288K.pdf
https://sharedsystems.dhsoha.state.or.us/DHSForms/Served/l332288K.pdf
https://sharedsystems.dhsoha.state.or.us/DHSForms/Served/l332288K.pdf
https://www.eeoc.gov/wysk/what-you-should-know-about-covid-19-and-ada-rehabilitation-act-and-other-eeo-laws

ejjeļọk tokjān ñan rijerbal eo. OHA ej rōjan̄ bwe aolep jikin jerbal ko ren etale aolep 
rijerbal ro kajjojo raan ñan kakōļkōl ko an COVID-19.  

Kōjenolọk ri-erbal ro renan̄inmej jān jerbal, loloodjake an armej ettolok jen doon, 
kōmman aikuj ñan ekōņak kein kalbubu māj ilowaan em im barāinwōt ilo jabdewōt 
jikin eban tōbrak am ettolok jiljino (6) ne, im ikut in kwal peir rej laajrak ko raurok 
jikin jerbal ko rej aikuj kōmmani ñan  kōjparoke jikin jerbal ko. 

K2: Jikin jerbal eo ej ke aikujin kōjjeļāik rijerbal ro aer kōn juon aer rijerbal ñe teej 
eo an enaj kwalok ewor COVID-19 ibben? 

U2: Ejab kakien bwe ren kōjellaik rijerbal ro aer elañe teej eo an juon rijerbal enaj 
kwalok ewor COVID-19 ibben, bōtab emaron naj kōnaan. Jikin ājmuurj eo an state 
ak bukon enaj kebaak jabdewōt rijerbal ro im rekar maron kebaak nañinmij eo. N̄e 
juon jikin jerbal enaj kelet in kōjjeļāik jet rijerbal ro, jikin jerbal eo ej aikuj loloodjak 
an jab ajeded etan rijerbal eo ewōr COVID-19 ippān. Eṃōj kakien ke jikin jerbal ko 
ren kōjparok wōn rijerbal eo ewōr COVID-19 ippān ilo ien aer kōjjeļāik rijerbal ro jet. 

K3: Juon peejnej ej ke aikuj kōjjeļāik armej ñe  eṃōj an wōr juon ak lōn̄ļọk iaan 
rijerbal ro aer teej ko aer rej kwalok ewōr COVID-19 ippeir? 

U3: Ejan̄in wōr kakien ke juon peejnej ej aikujin kōjjeļāik armej elañe teej eo an 
juon aer rijerbal ear kwalok ewōr COVID-19.  

K4: Juon peejnej ej ke aikuj ripoot n̄an OHA ak OR-OSHA ñe juon ak lōn̄ļọk iaan 
rijerbal ro aer teej ko aer rar kwalok ke ewōr COVID-19 ippeir? 

U4: Ilo ien eo rijerbal in jikin ājmuur im jikin teej ko rej aikuj ripooti keej in COVID-
19 ko n̄an Jikin Ājmuur eo an Oregon im Jikin Ājmuur eo an Bukon. Enaj bōlen wōr 
jejjetin ijoko jikin laijen, āinwōt ṃōko iṃōn kōjparok ilo ien aitok, im rej aikuj ripooti 
keej in COVID-19 ko n̄an ijo ej bōk eddon laijen ko aer. Juon peejnej ej aikuj 
kōnono ippān juon ļoār ñan meļeļe eddo ko aer iomwin kakien. 

K5: Elan̄e juon jikin jerbal enaj aikuj bwe rijerbal eo en bōk juon teej in COVID-19, 
jikin jerbal eo ej ke aikuj kōļļā wōņean? 

U5: Aet, iuṃwin kakien ko an Oregon [ORS 659A.306], emọ an juon jikin jerbal 
kakien ke juon rijerbal, ilo an maron wonmaanlok an jerbal, en kolla wonnen etale 
in takto eo an, āinwōt juon teej in COVID-19. 

Jejjet Kūtien 
K1: Ewi wāween kōjejjet kūtien melele in kajinet an aolepan state eo ikijen kein 

kalbubu māj im kein bōbrae iturin māj? 

U1: Moktata state eo enaj pukot wāween n̄an aer jerbal ippān peejnej ko im armej 
ro me rej bōk eddoin ijoko ilowaan em im inabōj im repeļļọk n̄an armej, n̄an katakin 
er kōn kakien ko, mokta jān aer kōṃṃan jabdewōt kōmadmōdin kōjejjet kūtien.   

https://www.oregonlegislature.gov/bills_laws/ors/ors659A.html

Peejnej im armej ro aer eddo jikin ko iloan em im innaboj im armej rej etale ñani 
emoj katmāne bwe ren loloorjak an rijerbal ro aer, ri-kooņtōreak ro, ro rej lelok 
jipañ, riwia ro im rilotok ro loor kakien eo ikijen kein kalbubu māj im kein bōbrae 
iturin māj. N̄e juon peejnej ak armej eo ej an eddo juon jikin ilowaan em ak inabōj ej 
kanooj in kajjion̄ ļoore melele in kajinet eo, kōm enaj watōke men in ilo jabdewōt 
kōmadmōdin kōjejjet kutien.  

Ej juon Kilaj C ruprup kakien (misdemeanor) ñan aikuj eo an kein kalbubu māj im 
kein kalbubu iturin māj.  Jikin Ājmuur eo an Oregon im Jikin  eo im Jikin Ājmuur eo 
an Bukon emaron̄ leļọk kaje in kakien im bōk kōmadmōdin kōjejjet kutien ko ikijen 
aikuj eo ñan kein kalbubu māj im kein bōbrae iturin māj.  Juon armej ak peejnej me 
elōn̄ an laijen jen state, emaron naj bōlen pād kōmadmōdin laijen kin aer jab 
bokake melele in kajinet eo ikijen kein kalbubu māj im kein bōbrae iturin māj. 

K2: Ta kiltōn ripoote juon peejnej epeļļọk im ejab ļoore melele in kajinet ko ikijen 
kein kalbubu māj im kōjerbal wāween aer ettolok jen armej ro jet? 

U2: Kwōn lelok aolep abņōņō ko ikijien Bar Kōpeļļọk n̄an Jikin Kōjparok im Ājmuur 
eo an Oregon (Occupational Safety im Health (Oregon OSHA)). 

Maroñ riiti peba in: N̄an armej ro im elōn̄ aer utaṃwe ak armej ro im rejeļā juon bar 
kajin im ejab Kajin Pālle, OHA emaron̄ leļọk meļeļe ko ilo wāween ko jet āinwōt ukok ko, 
jeje kilep, ak jeje in ri-pilo. Kebaak Mavel Morales ilo 1-844-882-7889, 711 TTY 
ak OHA.ADAModifications@dhsoha.state.or.us.  

https://osha.oregon.gov/workers/Pages/index.aspx
https://osha.oregon.gov/workers/Pages/index.aspx
mailto:OHA.ADAModifications@dhsoha.state.or.us

